EL TALLER «LOoLO CORNELLANA»:
AL SERVICIU DE LA «IMISA DE GAITA»

/fngel Medina

EnTaMU

La «Misa de gaita» ye un llegau ensin oldéu dientro del patrimoniu inmate-
rial d’Asturies. Y asina ye pola so historia y pola so cuasimente milagrosa sobrevi-
vencia, pola so carga identitariay polos sos intrinsecos valores estéticos. Dao que
dediquemos un llibru (Medina, 2012) y otros escritos menores a esta lliturxa po-
pular, vamos centranos nesta ocasion nel llabor del Taller «Lolo Cornellana»
de la «Misa de gaita», quentamo en setiembre de 2013. Tres d'un llustru desis-
tencia, facemos alcordanza y resumimos les sos aportaciones, indixebrables d'un
contestu particular onde, ente otres circunstancies, la «Misa de gaita» foi re-
conocida como Bien d’Interés Cultural, reconocencia cimera patrimonial del
Estau.

Como cuestién de principios, ha quedar perclaro que’l llabor del Taller diba
ser inesplicable ensin la esistencia de delles tradiciones vives de la «Misa de
gaita» en determinaes zones d’Asturies. Con too, el Taller nun quier dase nen-
glin méritu de rescate, meyoranza o remanecimientu d’una tradicién que se
supunxo perdiday propia d’otres démines, pola cenciella razén de que la so tra-
dicién tavivay cumple mui guapamente la so sagrada funcion. Sicasi, los fechos
demuestren qu’hai riesgu de que prexe (o inclusive desapaeza) en dellos de los
sitios onde inda ye tradicional y de que quede escaecida en llugares onde se per-
dié en feches non mui allonaes. Poro, considerdse obvio y urxente empecipiar
una riestra d’aiciones de vixilancia, al traviés del espiritu marcdu poles conven-
ciones internacionales alredor del patrimoniu inmaterial que soscribieron los
estaos miembros de la UNEsco, ente ellos Espafia, como pudiere ser el casu de
la decisiva Convencidn para la salvaguarda del patrimonio inmaterial (2003).
Nesti sen, el Taller «Lolo Cornellana» de la «Misa de gaita» amosé ser una
ferramienta amafosa y ttil dafechu en tolo tocante a la patrimonializacién de
la «Misa de gaita».

UN PASU PREVIU: LA INVESTIGACION

Primero de 2012, les investigaciones puramente académiques alredor de la
«Misade gaita» yeren cuasimente inesistentes, sacantes un capitulu (Cea, 2008)
sobre esta lliturxa popular nos llugares llaniscos de Parres y La Pereda. Habfa, si-
casi, escritos mds curtios y divulgativos, o que trataben el tema d’'un xeitu mas o
menos tanxencial (Medina, 2012), segtin delles, contaes, grabaciones discogréfi-
ques (ver nel apéndiz de rexistros sonoros). Val Dios, el nuesu llibru nun quedé
llindidu a les sos posibles contribuciones académiques, sinén quabri6 opciones
suxeridores de tresferencia de la conocencia y nueves investigaciones al traviés de
congresos, publicaciones y trabayos universitarios. Namds nesti apartdu postreru
tenemos el casu d’un trabayu de cursu de Gertrudis Vergara-Véliz nun méster de
la Universid4 de Tours (2014); o los trabayos de fin de grau de Toya Solis (2014)
y Luis Garcia Pola (2017), el primeru asoleydu en parte (Solis, 2016). A ello hai
quamestar dos ponencies de la nuesa autoria, con calter internacional y pers-
peutives nueves, y otres conferencies y aportaciones que nun trai cuenta detallar.

La creacién de la Fundacion Valdés-Salas, concebida y constituyida en 2009 y
presentada oficialmente a principios de 2010, ye'l puntu d’arranque pa la historia
que queremos rexistrar nestes paxines, una historia escrita dende dientro de tol
procesu, pero cebada con abondes referencies y datos oxetivos como pa dexar
que los llectores seyan quien a formar la so propia valoracién. Esta Fundacién
(dequi p'alantre Fvs) ye una entida privada y ensin volunta d’arriquecimientu,
constituyida por empresarios y profesores universitarios. Ente les sos fines ta’l
llevar la universidd a les zones rurales per aciu d’una riestra d’actividaes estremaes
y, tamién, «la promocién d'investigaciones en collaboracién cola Universidd
d’Uviéu» (v. htep://fundacionvaldessalas.es/la-fundacion-valdes-salas).

El llar de la Fvs ta allugdu en Salas, cabeza del conceyu homénimu. Mas en
concreto na que fore casa-palaciu del fundador de la Universid4, Fernando de
Valdés-Salas. Asina que, cuando entamé a tresnase la idea de sofitar una investi-
gacién nesa primer etapa, viose con bonos giieyos que pudiere ser significativa
pal conceyu Salas, pero tamién pa too Asturies. En refugando delles posibili-
daes, llegé-y al vicepresidente executivu de la Fundacién —el profesor Joaquin
Lorences, catedraticu de Fundamentos d’Analis Econémicu de la Universida
d’Uviéu— una propuesta més bien chocante. La suxerencia de Juan Manuel
Menéndez referiase al necesariu sofitu, estimulu y estudiu qu’ameritaba la
«Misa de gaita». El profesor Lorences nun podia ser consciente del grau de
veteranfa y conocencia quatesoraba Juan Manuel Menéndez, (dequi p’alantre

«Lolo Cornellana», como yera llamau polos sos amigos) alredor desta lliturxa.
Loxico, per otra parte, nun escaeciendo que, al revés que la tonada, la «Misa de
gaita» nun yera pa nada familiar pal conxuntu de la socied asturiana.

Joaquin Lorences tampoco nun tenia elementos de xuiciu abondos pa evaluar
la propuesta de Lolo, asina que-y pidié al autor destes llinies dir a una xunta, al
entamu de 2010. Elli taben tamién Victor Ferndndez y Isidro Sdnchez, profesores
d’Econémiques y persona bien importante nesti proyeutu, como miembru de la
FVSy, coles mesmes, direutor del Aula Valdés-Salas. Esta Aula fore creada en Salas
en 2008, dientro de la Estensiéon Universitaria de la mesma Universida d’ Uviéu.

Magar lo inesperao del tema consultdu, fuimos quien a sopesar la idea con
daqué conocencia. N'efeutu, la «Misa de gaita» taba bien estendida en Salas,
esistiere en too Asturies y entd se caltenia n'otros llugares del pais. D'otra banda,
ya tuviéremos daqué averamientu a esta misa popular en llatin afos primero, a
cuenta d’unes llinies de rempuesta a Lisardo Lombardia (Lombardia, 1998) y
nun articulu pa la revista Miisica oral del Sur (Medina, 2009). Nesta segunda
fecha y4 nun allugdbemos dulda dala en cuantes al so potencial.

Darréu, recibiemos la propuesta d’asumir la investigacién y roblabemos el
compromisu pa realizala a lo llargo de 2010 y 2011. Entamando 2010, la Fvs pre-
sentdse publicamente, mentando y&'l proyeutu como una llinia representativa de
les moliciones alredor del patrimoniu que la Fvs diba siguir esplorando hasta’l
presente.

La investigacion rematé nel plazu previstu asoleydndose’l llibru La Misa de
gaita. Hibridaciones sacroasturianas (Medina, 2012). La Fvs emplegdse a xeitu
pa que la presentacién de la monografia, el 17 de xineru de 2013 nel Paraninfu
de la Universid4, resultare un actu templau, académicu y emotivu, nun faltando
unes ilustraciones musicales del veteranu intérprete «Pepe’l Molin» y el gaiteru
Xaime Menéndez.

Nesi actu hebo intervenciones estremaes, unes mds protocolaries y otres mds
cargaes de conteniu. Imposible escaecer la bien carifiosa laudatio que’l profesor
Emilio Casares, maestru y amigu, nos dedicd esi dia, pero’l nuesu agradecimien-
tu estiéndese a toos y caun de los qu’intervinieron. Joaquin Lorences, pela so
parte, esplicd’l sentiu desti proyeutu dientro de la Fvs y anuncié oficialmente la
creacion d’un Taller sobre la «Misa de gaita» qu’habria llevar el nome de Juan
Manuel Menéndez «como testimoniu de la nuesa almiracién y agradecimien-
tu» (Del documentu llefu nel actu, copia dixital cortesia de Lorences). Esto aso-
cedial 17 de xineru de 2013, pero la idea, como més p’alantre va vese, y4 surdiere
en 2010.

LA MISA COMO BIC, UNA HISTORIA EN PARALELO

A principios de 2013, amds de ser publica la intencién de la Fvs de crear el
Taller de la misa, y4 taba nel aire la idea de solicitar pa la «Misa de gaita» la
condicién de Bien d’Interés Cultural. Con esta molicién, un garrapiellu de per-
sones ya instituciones que y4 tuvieren detrds del proyeutu d’investigacién y/o de
la posterior publicacién del nuesu llibru sobre la «Misa de gaita», xuntironse
pa redautar el primer pidimientu, a cuenta d’algamar loxetivu citdu. Les insti-
tuciones representaes foron éstes: el Muséu del Pueblu d’Asturies, (como talu y
al traviés de secciones especifiques del mesmu), la Fundacién Valdés-Salas y la
Universida d’Uviéu.

Sintetizamos los pasos d’esti procesu:

— Cartaala Conseyera d’Educacién, Culturay Deportes del Principau d’As-

turies, Ana Gonzélez Rodriguez, del 13 de marzu de 2013.

— Informe favoratible de 11 de xunu de 2013 del Conseyu del Patrimoniu
Cultural d’Asturies a la propuesta dentamu del trdmite d’espediente (de
referencia CPCA 262/13), resolucién de 26 de xunu de 2013.

— Notificacidn de 28 de xunu al Rexistru Xeneral de Bienes d’Interés Cultural
y publicacién de la propuesta y del Anexu xustificativu nel Boletin Oficial
del Principdu d’Asturies de 5 de xunetu de 2013, Boletin Oficial del Estau
de 29 d'agostu de 2013.

— Solicitt de los informes preceutivos a instituciones académiques: Real
Institutu d’Estudios Asturianos (30 d'ochobre de 2013) y Real Academia
de la Historia (17 de febreru de 2014). Foron favoratibles.

— Tramite de vista publica, Bora de 27 de febreru de 2014. Nun hebo
allegaciones.

— Plenu del Conseyu de Patrimoniu Cultural d’Asturies, xunta del 13 de
mayu de 2014, con informe favoratible pa la declaracién como BIC de la
«Misa de gaita».

— Decretu 65/2014, del 2 de xunetu, pol que se declara Bien d’Interés
Cultural de calter inmaterial la Misa asturiana de gaita, publiciu nel Bopa,
numberu 160, del 11 de xunetu de 2014 (Decretu, 2014).

Como balance elemental, hai que dicir que too se desendolcd nun tiempu ré-
cor, cosa bona d’entender pol clima de consensu llogréu ente les fuerces politiques
autonomiques, el sofitu de la Ilesia, la xestién del Direutor Xeneral de Patrimoniu,
Adolfo Rodriguez Asensio, y el so inmediatu collaborador, Pablo Leén Gasalla,

asina como l'abondosa informacién del documentu presentéu o la gran atencién
que los medios asturianos emprestaron al procesu, ente otros autores.

RAZONES Y PRIMEROS PASOS DEL TALLER «LOLO CORNELLANA»
DE LA «MISA DE GAITA»

Magar que’l primer pasu del procesu pal llogru del Bic foi suscritu por de-
lles instituciones, como ya se preciso, la Fvs asumiria dempués el so siguimientu
d’una manera singular y especifica, con una dedicacion prioritaria que sestiende
hasta’]l momentu describir estes llinies, remataes a principios de 2018. La heme-
roteca demuestra esta afirmacién bona de comprobar na seleicién recoyida na
web de La Misa de gaita (www.misadegaita.com). Esta lliturxa popular conviér-
tese nuna de les exes centrales de les actuaciones de la Fundacién y, por dicilo asi-
na, foi, o bien direutamente’l so finxu, o bien, cuando se llanzaron otros proyeu-
tos importantes, el que llegaba a un mayor nimberu de persones, esto ye, el de
mayor impautu social, segun supimos pola Memoria interna de 2017 de la Fvs.

Nesti sentfu, el modelu de xestion del catedraticu Joaquin Lorences como
vicepresidente executivu de la Fundacién Valdés-Salas, nun pue dexar de ser
mentdu, y4 que resultd determinante. Na so condicién deconomista, supo ver
la necesidd d'aplicar criterios de tresferencia de la conocencia y de llegar mas alla
de lo que suelen llegar les instancies oficiales. Bdsicamente, entendié la urxen-
cia de poner en valor un patrimoniu feble, que taba en peligru de prexar o de
desapaccer y que nun yera abondo conociu pola sociedd nin, na prautica, polos
gobiernos, a pesar de les obligaciones déstos tocantes a la so xestion.

Un aspeutu d'obligada reflexdn tien que ver cola tresmisién de la «Misa de
gaita». Recordemos que larticulu 2.3 de la Convencidn (2013: 1, 2, 3) define’l
conceutu de salvaguardia coles siguientes pallabres:

Entiéndense por salvaguardia les midies empobinaes a garantizar la viabilid4 del pa-
trimoniu cultural inmaterial, inxiriendo identificacién, documentaciodn, investigacion,
caltenimientu, proteicién, promocidn, valoracién, tresmisién —bdsicamente al traviés
de la ensefanza formal y non formal- y espoxigue d’esti patrimoniu nos sos aspeutos
estremaos

Toos estos oxetivos tuvieron presentes na patrimonializacién de la «Misa
de gaita» (Medina, 2018). Hebo investigacidn, proteicién al traviés de la mes-
ma condicién de BIC, revalorizacidn, etc. Pero lo que nos paecia mas delicao

venia del llau de la tresmision. Nesti marcu de la tresmisién y la ensenanza
(«formal y non formal») esplicase una iniciativa de la Fundacién Valdés-
Salas, en collaboracion col Aula Valdés-Salas (Universidd d’Uviéu) pa la lle-
gada a la «Misa de gaita» de nuevos cantadores al traviés del Taller «Lolo
Cornellana».

Como y4 adelantemos, el xerme de la idea provién de finales de 2010. El 3
de payares d’aquel afiu unvidbemos a la Fvs un informe de siguimientu del tra-
bayu desendolcdu, de cara a la xunta del Patronatu de fin dafiu. Too diba se-
gtn lo alcordao, pero quiximos dexar constancia de ciertes esmoliciones sobre
la tresmisién de la misa. Coles mesmes, plantégase una posibilidd qu'hai que
considerar como 'embrién del Taller «Lolo Cornellana». Nun de los parrafos,
senalabemos:

Una observacién quesmolez. Al mediu plazu nun hai dificultd p’atopar gaiteros
quacompafien la «Misa de gaita», pero’l relevu de les voces ye mds compliciu. Un
taller dafechu préuticu y empobindu a cantadores de tonada, onde los que canten la
misa pudieren deprendé-yoslo a cantadores méds nuevos, tendria tol xaciu (Archivu del
autor).

Como ye natural, ente esta observacién de 2010 y 'anunciu oficial de 2013,
ya citdu, hebo conversaciones frecuentes a cuenta de sopesar el camin a siguir.
Lo cierto ye que’l Taller celebré la so primer sesion en Salas, los dies 14 y 15 de
setiembre de 2013, na capiella del Palaciu Valdés-Salas. Foi concebiu con una fi-
nalidd eminentemente préutica. Tratabase de que los participantes pudieren de-
prender a cantar esta lliturxa popular. Atendiase sobre too a la parte cantada de
la misa. La razén ye bien cenciella: l'acompafiamientu heterofénicu de la «Misa
de gaita» nun sestrema del que semplega pacompanar la tonada, cuando ye’l
casu. Y como gaiteros bien preparaos hai munchos n’Asturies, nun se via necesa-
rio incidir nel papel del instrumentu nesti Taller d’aniciu. Otra manera, la misa
céantenla poques persones. Ello ye quhai munchos conceyos onde la tradiciéon
perdidse, ye feble, o bien tén acabando los postreros cantadores y eso supén tou
un peligru pa la continuid4 d'esta préutica.

Asina que, so la direicion del maestru Joaquin Valdeén y cola participacién
y maxisteriu de Mari Luz Cristébal Caunedo y Pepe’l Molin, cantadores de la
misa, ensin escaecer los gaiteros Xaime Menéndez y Lloridn Garcia Flérez, una
docena d’interesaos, procedentes de too Asturies, allegaron a Salas esa fin de sel-
mana de mediaos de setiembre y a la fin de les sesiones deprendieren delles partes
de la misa.

Pocos de los presentes naquelles xornaes van escaecer la feliz circunstancia
asocedida’l 14 de setiembre de 2013, segundu dia del seminariu d’aniciu que ta-
mos comentando. El parrocu de San Xuan de Corniana, Don Ceferino, daba
una «Misa de gaita» en Santa Ufemia. A esa hora taba prevista la so interven-
cién nel Taller, pa una meyor comprension d’esta lliturxa dende la mesma visién
d’un sacerdote que la celebra frecuentemente. Mas como yera imposible quél
allegara, profesores y aprendices movimonos a la remozada capiella d’esa guapa
aldea de Salas. Y Don Ceferino —conocedor, defensor ya inclusive cantador de la
misa, a quien citamos en representacién de tantos otros sacerdotes que conocen
el valor d’esta tradiciéon—, n'atencidn a los visitantes, supo introducir dientro la
misa les desplicaciones acionaes.

Lo mds notable ye que se creare tal espiritu de grupu que’l Taller confirmé la
so vocacién de siguir, axuntandose dende entds una o inclusive dos vegaes al mes
na Capiella de la Universidd d’Uviéu a cuenta de deprender el restu la misa y de
preparar les intervenciones que foron surdiendo.

JoaQUIN VALDEON: UNA DIREICION CON CRITERIU

Amis de la mesma tradicidn oral, tuviéronse en consideranza antigies tres-
cripciones de la misa, sobre too la de don Alfredo de la Roza (Medina, 2012:
231) y les fontes cantollanistes donde derivaron les melodies que giiei suenen
nesta lliturxa popular, fontes que tienen que ver col conceutu de cantus frac-
tus o mestu, que ye un asuntu de la méxima importancia sobre’l que nun po-
demos estendenos equi (Solis, 2016). Too esto xustifica 'asesoramientu mu-
sicoldxicu que corrid al nuesu cargu dende los orixenes. Sicasi, lo qu'ufierta’l
Taller ye una version de la Misa que pertenez esencialmente al so direutor,
Joaquin Valdedn.

Como direutor del Coru Universitariu dende 1997, tituldu en viola, llicen-
cidu en Musicoloxia y criticu musical, el maestru Valdeén ye ensin dulda un
nome imprescindible del mundu musical asturianu. La so formacién afitada
como instrumentista y direutor de coru y orquesta ye una de les sos grandes ba-
ces a la de facer un bon trabayu. Tocantes a la direicidn, formdse na novedosa
escuela de Pierre Cao quunifica daqué les téuniques xestuales de coru y orques-
ta, bien allofaes n'otres conceiciones, pero esti enclin entemezlu cola sensitiva
ya imaxinativa tradicion de la escuela coral inglesa, que foi conociendo nes sos
fontes a lo llargo de delles estancies n'el Reinu Xuniu.

El so temperamentu artisticu y la conocencia de la musica asturiana proce-
den en parte de la so propia familia. Ye nietu del gran cantador José Menéndez
Carreno, «Cuchichi». Esti vezu d’escuchar lo asturiano, esto ye, los matices ya
inflexones, vueltes y adornos de la llirica tradicional de la nuesa tierra, xunto
cola so completa formacién téunica, dexaron que saverare a la «Misa de gaita»
esbillando lo meyor de la tradicidn y siempre cola clara intencién d’asitiar el llau
musical al serviciu del sacramentu que se ta celebrando.

Esti tipu de planteamientos da al grupu que dirixe una personalid4 bien de-
finida. Ensin afirmar qu'esistiere una teoria preconcebida y acabada, fueron cua-
yando determinaos enfoques na xestién d'esti bien cultural. Nun yera cuestién
de llevar esta lliturxa musical y popular al muséu, oxetualizindola como un restu
arqueoléxicu. Nun habia que sacala del templu, nin fosilizala, convertila en pie-
za histdrica al marxe de la so funcién, nin, muncho menos, en repertoriu «de
conciertu» .

Nel Taller partese, per otru llau, d'una conceicién non reverencial y critica
de la tradicién. El maestru Joaquin Valde6n concibe, dentrada, una «Misa de
gaita» bien cuidada musical y llitdrxicamente, daqué que les mises populares en
llatin que se foron calteniendo en grabaciones caseres non siempre consiguien,
pola mala pronunciacion, los desaxustes ente los cantadores, los cambeos repen-
tinos doctava cuando determinaos cantadores y4 nun podien siguir na que ta-
ben y otros desdexos que, xunto colos giielpes histdricos y normativos que tuvo
de soportar esta lliturxa popular, nun contribuyien a la bona fama de la «Misa
de gaita».

Arriendes d’ello, dende la direiciéon musical y dende l'asesoria musicoldxica
desaconseyamos a los nuevos cantadores (y a los veteranos) que sigan ciegamen-
te los usos presuntamente tradicionales en tolos casos. Por casu, en delles zones
nun ye raru que’l «Gloria» se cante incompletu, cola fin dembrivilu. Esto va
en llinia col amenorgamientu del tiempu dedicdu a la misa que se vivié dende’l
Vaticanu 11. Pero tronzar el «Gloria» ye un esparate lliturxicu, por mds que sia
una prautica almitida por cures que, como vimos nos nuesos trabayos de campu,
tienen que salir a escape pa otra parroquia. Eses prieses posconciliares y4 acaba-
ron col «Creu» solemne de gaita y arrequexaron en bien pocos llugares el més
curtiu «Creu corriu», que ye una xoya resistente bien pura d’esi cantar mestu o
midiu al que y4 nos referimos con anteriorida (Solis, 2016).

La musica, apunta Jaume Ayats, «ye una activida y de nenguna manera una
serie d'oxetos coleicionables» (2014: 231). Poro, la «Misa de gaita» ha ser rei-
vindicada como tala prautica y na so clara y definida funcién. Nun procede, pos,

zarrar el trabayu nes fases de recoyida de materiales, busca d’antigties trescrip-
ciones y grabaciones doméstiques, etc., sinén qu’hai qu’intentar, como prosigue
diciendo Ayats al respeutive de la musica en xeneral, «garrar distancia énte los
materiales que la oxetualicen [...] y reparar qué tipu d’aicién social contribui a
desenvolver» (2014: 231).

Tolo anterior adquier dafechu significdu al falar d'una misa, que ye una lli-
turxa conformada precisamente por una treme complexa d’aiciones, ente les que
sinxerta la mesma praxis musical. Tamos falando d’una prautica relixosa desen-
vuelta nos espacios de lo sagrao, col so propiu tiempu fundacional renaciu en
cada celebracién y colos sos c6digos bien marcaos. Tritase d’'una misa viva que,
anguano, nun ye susceptible de ser oxetualizada nin d’adquirir una condicién
museable, pola cenciella razén de tar n'usu y porque, en sen estrictu, la «Misa de
gaita» nun dexa de ser una eucaristia, onde’l so valor més fondu pa los fieles ye'l
mesmu que’l que tien cualesquier otra misa catdlica del planeta. Ye cierto qu'hai
un particular vistimientu musical que la fai tinica, pero les melodies de la «Misa
de gaita» algamen el so verdaderu sentiu cuando suenen nel contestu llittrxicu
que-yos ye propiu. Lo que nun quita pa que dacuando se faigan ensayos abier-
tos y convenientemente presentaos y esplicaos, con fines diddutiques, despardi-
mientu y de contautu con otros interesaos, faciendo asina honor al conceutu de
taller que consta nel mesmu nome del grupu.

LoOS INTEGRANTES DEL TALLER

Enantes de referinos a los solistes y gaiteros, rexistramos los nomes del restu
los integrantes del Taller, esto ye, d’aquellos que permanecieron activos a lo llar-
go d’estos ultimos anos. Son los siguientes: Aurora Alba Garcia, Manuel Alvarez
Pérez, Carlos Franganillo Fuentes, Enedina Garcia Gémez, Santiago Garcia
Go6mez, Agustin Garcia Pire, Nuria Menéndez Alba, Marifa Luisa Miravalles,
Maria Andrea Perochon Ferndndez, Sara Rodilla Garcia, Jestis Sdnchez Sanzo,
Patricia Toyos Gonzdlez (secretaria dorganizacién) y Paco Valledor. Arriendes
de quien suscribe, a lo tltimo como direutor académicu o asesor musicoléxicu
del Taller, ensin escaecenos del y4 mentdu profesor Joaquin Lorences, impres-
cindible sofitu y mentor del Taller dientro de la Fvs. Anotamos, de camin, que
«Lolo Cornellana» (1950-2011) faise especialmente presente al traviés de les
cantadores Aurora Alba y Nuria Menéndez, vilba y fia de Lolo. En representa-
cién de los que nun pudieron, por estremaes razones, tar nel Taller hasta la fecha

d’esta publicacion, citamos a Fonsu Ferndndez, direutor del Muséu de la Gaita
y persona bien querida nel grupu. Ente solistes y cantadores, la composicién del
Taller resulta bayurosa, tanto n'eda, procedencia, nivel musical y grau de rella-
cién cola misa.

El Taller canté la «Misa de gaita» en llugares como Corniana, Salas, Maeza,
Bérzana, San Pedro de Xixdn, Santo Tomds de Canterbury d’Avilés, Basilica de
Cuadonga (emitida pela Tpa), Valdedids, Ribeseya, los Jerénimos de Madrid
(al llau del renoméu tenor Joaquin Pixan), Basilica de San Xuan d’Uviéu, ente
otros. La hemeroteca y la péxina principal de la web de la «Misa de gaita» re-
cueye parte de les munches noticies y reportaxes que los medios dedicaron a
estes intervenciones. Y llamen latencién titulares como: «La “Misa de gaita”
ilumina San Juan», «La “Misa de gaita” enciende Los Jerénimos», «La “Misa
de gaita” estrena distincién», «La “Misa de gaita” pue llegar lejos», ente otros
de tonu dafechu informativu (v. www.misadegaita.com/?page_dii=11). Per
otra parte, en mayu de 2018 la Banda de Gaites de Castrillon, al traviés de la so
Asociacién Cultural L'Alborecer de Castrillén, concedié la Gaita d’Oru al Taller
«Lolo Cornellana» en reconocencia del llabor realizdu alredor a la «Misa de
gaita», que, pa ser precisos, ye conociu anguano nesti conceyu de mano de Mari
Luz Cristébal y Llorian Garcia Flérez.

A la citada pareya artistica, que tien nome como tal y amds resulta imprescin-
dible dientro del Taller, hai qu'anadir el diu que formen Pepe’l Molin y Xaime
Menéndez, cantador y gaiteru, que tamién tienen compromisos en solitario
ensin por ello dexar de ser miembros natos y fundamentales del Taller «Lolo
Cornellana».

«PEPE'L MOLIN» Y XAIME MENENDEZ

Empezamos col cantador més veteranu del grupu. «Pepe’l Molin» ye’l nome
con que tol mundu conoz a José¢ Luis Rodriguez Garcia, nacfu en Corniana’l 24
d'ochobre de 1943, precisamente nun molin que rexentaba la so familia y nel que
tamién trabayé hasta’l so ingresu n'Hidroeléctrica del Cantdbrico.

Cuntdénos Pepe una interesante hestoria sobre’l so primer contautu cola
«Misa de gaita». Ye'l casu quen Corniana tienen la costume de que los nefios
que fixeron la Primer Comunién (n’abril o mayu) vuelvan vistir colos sos traxes
de gala per San Xuan, fecha na que siempre hai «Misa de gaita». Alcuérdase
Pepe de, cuando él tuvo en tala situacion fai casi setenta afios, lo llargues que se-y

fixeron aquelles dos hores de ceremonia, pues daquella cantabase’]l «Creu» y
nun faltaba’l correspondiente sermén. Nun podia suponer daquella aquel nefiu
qu’acabaria siendo cantador relevante de la «Misa de gaita» na modalida esten-
dida pela zona del centro-occidente asturianu.

Los entamos de «Pepe’l Molin» nel cantar de la misa puen asitiase escontra
mediaos de los setenta. Pepe reconoz la so delda con «Lolo Cornellana», anque
tamién col gaiteru Tino, cantando igualmente col gaiteru Paco Paribanes. El
deprendimientu y4 se sabe cémo yera nestos contestos: munchu oyiu, munches
hores d’ensayu colos mds espertos, 'ayuda de les casetes y les ganes de faer les
coses bien.

Esti esperimentdu cantador ta dotdu d’'una escelente voz de tenor, mui acio-
nada pa la conclusién de ciertes frases de la misa na octava aguda, faciendo que’l
so trabayu seya bien sélidu, tanto si canta solu como si tien al llau una voz grave
pa los pasaxes octavaos. Esi yera'l casu cuando cantaba con Lolo. Tamién sabe fa-
cer el carauteristicu vibrato de la tonada, los pequefios mordentes quarriquecen
la melodia, adautidndose perbién a les escales non exautamente temperaes de la
gaita.

«Pepe’l Molin» pue cantar, acompafdu cuasi siempre pol gaiteru Xaime
Menéndez (o pola hermana d’ésti, Barbara), alredor d’'una trentena de mises nel
periodu que va de mayu a ochobre (mds o menos), cuando suelen celebrase les
fiestes patronales o sacramentales. Amosénos mas d’'una vegada la so axenda anal
coles mises que cantare (o diba cantar). Vimos personalmente cdmo cantaba dos
mises nun dia y, n'ocasiones, hasta trés, ensin salir del conceyu Salas.

Falamos, entés, d'un veteranu de la «Misa de gaita», d'un nome qu’hai qu'in-
cluyir nesa llista de grandes intérpretes que supieron enllenar los templos parro-
quiales y les pequefies ermites y santuarios rurales asturianos colos sones, ente
aut6ctonos y cantollanistes, desta ayalga de la cultura y de la relixosid4 popular
asturiana. Escribimos con mds detalle sobre esti cantador na web La misa de gai-
ta, donde sesbillaron los parrafos anteriores (v. www.misadegaita.com/?p=468).

Pela so parte, Xaime Menéndez Lopez, nacid’l 28 de febreru de 1984, en
Llinares (Salas). Ye llicencidu en Ciencies Econémiques. Los sos maestros de
gaita fueron Pedro Pangua y Alberto Varillas y, como ye habitual nesta xene-
racion de gaiteros, ta formdu de manera reglada y al traviés de musica escrita.
Con too, a efeutos de la misa'l so deprendimientu tuvo otros caminos. El sa-
cerdote don Roberto Pena Cueli foi una persona clave. «Foi —rellata Xaime-
tres una misa que toqué en San Lluis, nel Picu Monxagre (o Sierra de la Virxe
d’El Llanu), na parroquia de Santuyanu (en Salas). Contratdrame la comisién.

Ehi empecé a tocar la misa» (Medina, 2012: 116-117). Foi en 1996 y namds
tocd pieces instrumentales, esto ye que nun interpreté puramente una « Misa
de gaita», anque empezd a entrar nesi circulu de les mises populares. Pero hai
mds persones implicaes na so formacién nesti tarrén, principalmente depren-
diendo con Tino (Celestino Pico Gonzilez), gaiteru, y con don José Maria,
calléndrigu y chantre de la Catedral d’Uviéu, bon cantador de la «Misa de
gaita». Xaime recibié los meyores conseyos de los cantadores de les tltimes
décades y reconoz la so delda con Lolo y con Pepe. En 1998 acompanaba’l
Kyriey en 1999, en conociendo a Lolo, asume la interpretacién dafechu de la
misa. Xaime conoz perbién el repertoriu de gaita y los diversos estilos inter-
pretativos, quanaliza con finura, y foi un pervalible informante a lo llargo del
nuesu trabayu. Xaime Menéndez nun ye que seya sélo un cualificau gaiteru y
acompanante de la «Misa de gaita», sinén que ye tamién una persona inte-
resada nesta guapa lliturxa, con una minuciosa conocencia del xéneru de los
entemedios. Ye tamién digno de mencién que priuticamente tola so actividd
como gaiteru ta centrada na «Misa de gaita».

Mar1 Luz CristéBaL CAUNEDO Y LLORIAN GARcCIA FLOREZ

Un casu daqué estremdu ye'l de la cantante Mari Luz Cristébal Caunedo,
que tien una trayeutoria solida nel mundu de la tonada asturiana. Més alantre
vamos citar un testu recién de Llorian Garcia Flérez, pero, pel momentuy, la si-
guiente informacion procede basicamente de la entrevista cola cantante fecha en
Caldones (Xixén) el 29 de payares de 2011, dientro de los trabayos de campu pal
nuesu llibru (Medina, 2012: 119 y ss).

Nacidal 30 de xunetu de 1948 en Méfoles (Tinéu), vivié ente los 10 y los 15
afos en Cueva (Salas), onde sintié la misa a un sacerdote llamdu don José y a
Pepe Piculin, que tenia una fia que, anque nun la dexaben xubir al carru, tamién
la sabia. L'acompanamientu facialu «EI Gaiterin de la Veiga». Dende nefia gus-
tiba-y cantar lo que sescuchaba daquella: copla, cantares italianos y vaqueraes
que deprendié del so tiu Manolo, amas de la influyencia de la so madre, Isolina
Caunedo, reconocida cantante ella mesma y homenaxada en Salas en 2017.

Ye una artista bien comprometida, esmolecida por dominar los vieyos estilos
de la tonada, alos que sabe inxertar la cazumbre nuevo. Realizé inclusive trabayos
cuasi esperimentales, con presencia de preseos variaos y una sutil fusién con xéne-
ros internacionales. Tuvo presente en coleutivos dedicaos a la musica tradicional

asturiana, como Muyeres, onde grabé dellos discos, lo mesmo que tamién colla-
boré col grupu Lliberdén y col gaiteru Hevia nel so discu Tierra de nadie.

Tuvo premiada en munches ocasiones ya intervieno n’abondos actos rella-
cionaos cola musica tradicional, ente ellos nel afamau «Festival Intercélticu de
Lorient» (Francia). La misa que canta ye, segtin s'indica nes notes del discu al
cargu de Lisardo Lombardia, la que sescuchaba nuna riestra de conceyos como
son los de Llanera, Carrefio, los de la marina central y Salas (Lombardia, 1998).
Amis de les sos alcordances de la misa de cuando yera nefa, resultd decisiva la
rellacién col «Gaiteru Verifia» y col cantador Arturo Fernandez Alvarez, que
foi’l que-y la grabé y asina pudo deprendela definitivamente.

Ye llamadero que la so versién ye menos dada al orniamentu de corte astu-
rianu que les d'otros cantadores, igual seglares que sacerdotes, y ufierta variantes
en dellos aspeutos coles interpretaciones quagora sescuchen en Salas. Sicasi, la
manera solemne y reposada con quenuncia los testos, aunida a una voz poderosa
y daveres telurica y a una perfeuta fusién cola gaita acompanante, dan al so acer-
camientu a la misa una singularid4 que causa universal almiracién.

Como adelantraremos, Lloridn Garcia Florez trazé una visién de la cantadora
inda més completa nuna documentada entrada pa la web de la «Misa de gaita»
onde s’indica que tamién hebo un acercamientu a les versiones de la misa que
cantaben Tonin de Nembra y Chucha de Nembra, nel conceyu d’Ayer. Tamos
rematando los ochenta y entd hai dos nomes por mentar nesta preparacion de la
misa per parte de Mari Luz, segun el paecer de Llorian:

Don Manuel, parrocu de Llorgozana (Carrefio), ayudé cola trescripcion de la lletra
de les distintes partes de la Misa. Pela so parte, el parrocu de Santu Tomés de Canterbury
(Avilés), Don Rodrigo, facilitd-yos unes trescripciones arriendes de dellos conseyos, es-
pecialmente en rellacién al Gloria, una de les partes que, segtin la mesma Mari Luz, més
esfuerzos cost6-yos preparar (v. www.misadegaita.com/?p=459).

A finales de 1991, siempre segtin Garcia Florez, canta la primera del centenar
llargu d'interpretaciones que Mari Luz diba facer de la misa dende entds, refor-
zaes tres la publicacién en 1998 del discu que se cita nel rexistru sonoru del final.

Cant¢ la misa nes fiestes patronales y sacramentales d'abondos llugares y en
dellos marcos o circunstancies especiales, por casu, na Ilesia de San Isidoro d’Uviéu
por cuenta de la presentacion del discu, parcialmente nel «Festival Intercélticu
de Lorient» (Francia) ya interpretd’l Sanctus de la misa nel funeral del «Gaiteru
de Verifia», celebrdu nel so llugar natal y al quasistieron munchos de los grandes
nomes de la musica tradicional n’Asturies (Medina, 2012: 179). Diltimes, Mari

Luz Cristébal ye una figura de les grandes de la musica popular asturiana que supo
catar la guapura y el valor patrimonial de la «Misa asturiana de gaita>.

Lloridn Garcfa Flérez (Xixdn, 17 dagostu de 1987), gaiteru y musicélogu,
empecipia nel mundu de la gaita na Escuela de Misica Tradicional La Quintana,
de Xix6n. Ente los sos maestros destaquen Santi Caleya, Alberto Varillas y
José Manuel Tejedor. Tamién cursé estudios de violin. Ye llicencidu n’Histo-
ria y Ciencies de la Musica na Universid4 d'Uviéu (con doctordu previstu pa
2019) y forma parte de la segunda promocion destudios oficiales de gaita del
Conservatoriu d’Uviéu. Ta especializdu na gaita d'acompanamientu, modalida
na que foi precursor ente los instrumentistes de la so xeneracién, cosa que nun
significa que nun llograre reconocencies como solista, ganando dellos premios y
siendo escoyiu pal prestixosu «Troféu MacCrimmon» (antiguu «Macallan» )
nel «Festival Intercélticu de Lorient». Tamién ye miembru del histéricu grupu
de musica Dixebra. Na so activid4 investigadora, esmolecidse por cuestiones de
xéneru, identidd, musicoloxia queer, receicién del celtismu y otros temes, siem-
pre empobinaos pel camin percorriu pola musica asturiana.

Mari Luz Cristobal Caunedo dio-y l'emburrion de salida cuando recurrié a
los sos servicios en 2005 p'acompafala nel discu Cantar de Seronda y darréu
na «Misa asturiana de gaita», tres la muerte del «Gaiteru Verifia» en 2006.
Participé en delles grabaciones discografiques y nabondes actividaes y actuacio-
nes como gaiteru. Toca con sobriedd, precision, bon gustu y esquisita afinacion.

SOBRE'L XIRU DE LA [LESIA

Hai que sollifar el papel y el sofitu ensin fiendes de la mesma Ilesia asturiana,
depositaria y portadora principal d’esti patrimoniu. Un finxu significativu foi
la «Misa de gaita» celebrada na Catedral d’'Uviéu'l 12 de payares de 2013, col
bien conociu tenor Joaquin Pixdn como solista (v. apéndiz de grabaciones Tv, pa
mas informacidn) y col so desenvolvimientu llitirxicu minuciosamente descritu
(Gonzalez Vizquez, 2013). En parte, nun foi menos importante que la declara-
cién como bic pal futuru d’esta manifestacion de la relixosidd popular.

Y como testimoniu del so valor normativu, sirvan les pallabres de D. Agustin
Hevia Ballina (2013), calléndrigu y archiveru catedraliciu:

Dende giiei la «Misa de gaita» adquirié carauteres de candnica, que ye dicir lo
que se topa dientro de les llendes de les regles, de los cdnones almitios con unanimidd y

asensu, cuasi como una espresion de la fe, profesao pola comunidd, entrando peles sien-
des de los usos llitarxicos, conforme a pautes bien llendaes, pasando a ser el paradigma
o modelu al quhabrén afaese per uquiera na Archididcesis uvieina les mises de gaita
quacaldia adquieren mayor presencia, al ser celebraes nes nueses ilesies parroquiales, nes
nueses ermites y nes nueses capielles con ocasion de les nueses fiestes sacramentales y
nes fiestes de la Virxe Marfa o de los santos patronos, que presiden y marquen el vivir de
los nuesos pueblos, aldees o villes y que, siguiendo’l modelu de la celebrada na Catedral,
pasen a adquirir carta de plena llexitimidd.

Si tenemos en cuenta la estraordinaria rareza que supo6n anguano a nivel mun-
dial I'usu de la gaita de fuelle acompanando los cantares puramente llittarxicos
(Hees, 2014: 264) y les duldes histériques de la Ilesia resueltes nel casu que nos
ocupa pola sabia mediacién del profesor Jestis Menéndez Peldez, testos como’l
quacabamos de citar, igual que’l de presentacion d'esa mesma Misa a cargu del
dedn de la Catedral d'Uviéu (Gallego Casado, 2013) o la formosa homilia del ar-
zobispu d’Uviéu, Don Jests Sanz, indiquen que se produxo un cambéu sustancial.

Lo mesmo podria dicise de les llinies introductories del arzobispu de Madrid pal
programa de la «Misa de gaita» celebrada nel templu de Los Jerénimos (Osoro,
2015), con Mari Luz Cristébal y Joaquin Pixdn como solistes y agora y4 cola parti-
cipacién del Taller. Estos y otros documentos de recién constittin al nuesu xuiciu’l
conxuntu de testimonios mas positivu enxamas escritu dende la Ilesia en cuanto al
usu de la gaita de fuelle nel templu. Procede reconocelo dempués de la insistencia
que los investigadores punximos nanalizar les disposiciones eclesidstiques de signu
contrariu, como la bien conocida del obispu Martinez Vigil nel sieglu x1x.

Ye de xusticia sefialar que, nel casu de les mises de la Catedral d'Uviéu y de
Los Jerénimos (Madrid), resulté fundamental 'arrogante mecenalgu del empre-
sariu Francisco Rodriguez, patronu de la Fvs y fundador de la empresa de pro-
ductos llecheros Reny-Picot, que se sumé al que ya venia emprestando a esti bien
patrimonial la Fvs. Alviértase, yi que sal, que la Fvs nun aceuta subvenciones
publiques, anque si la collaboracién coles instituciones oficiales. Nuna socieda
como l'asturiana, demasiao acostumada a la dependencia institucional, tien el so
valor el fechu de que se mueva capital privao pa proyeutos altruistes entamaos,
d’tltimes, pola socied4 civil.

Lo cierto ye que la cipula de la Ilesia asturiana diera un xiru, y ello ye histéri-
co ya indixebrable del procesu de patrimonializacién que tamos narrando. Nesta
llinia, nel cartafueyu que sespardi6 na «Misa de gaita» celebrada na Basilica de
San Xuan (Uviéu, 28 d’abril de 2018), el rector del templu escribid, ente otres
coses bien interesantes, les pallabres que siguen (Sudrez, 2018: 2):

Como rector de la Basilica de San Xuan el Real y parrocu desta parroquia, suxero
questa celebracion de la «Misa de gaita» tenga una presencia afal pa institucionalizar
dende agora esta celebracidn tan formosa y tan emotiva, tan asturiana, tan nuesa.

g y

Dalgunes de les conclusiones que puen sacase d’esta esperiencia han d’asitiar
el focu, por necesida, nel mesmu conceutu de «tresmisiéon». Nun ye namds que
la historia de la «Misa de gaita» cuente con fontes cantollanistes manuscrites o
imprentaes na Ed4 Moderna, sinén que, paralelamente, sigue viva de fechu pola
fuerza de la tradicién oral. Poro, hai que calcar en que nun hai un plan de tra-
bayu que se plantegue como «recuperacién» de lo perdio (pues nun lo ta), mu-
sealizando’l bien que nos ocupa, pero si ye acionao cavilgar sobre les condiciones
de la tresmision de la Misa, curiando tolos detalles que faciliten la so circulacion
y, arriendes d’ello, la so pervivencia.

REXISTROS SONOROS

Nun tdn na rellacién que vien darréu los discos que contienen namds entemedios
de gaita ensin presencia de les partes cantaes, dao que los entemedios de misa circu-
len nel repertoriu ordinariu de los gaiteros fuera de la so funcién llitdrxica.

Misa asturiana de gaita y otras canciones religiosas de Llanes. (Lp). Cuarteto Cea. Dial
Discos, serie Nevada (ND-012), 1978.

Misa asturiana de gaita. El Gaiteru de Verifia (gaita), Mari Luz Cristébal Caunedo (can-
tante) y Pedro Pangua (tambor). Notes de Lisardo Lombardfa. Uviéu, FonoAstur,
1998, FA.CD 8779.

Mdisica tradicional en conceyu Llena. Archivu tradicién oral d’Ambds, 2007.
Miisica tradicional en conceyu Llena. Archivu tradicién oral d’Ambds, 2, 2010.

Misas asturianas de gaita. cp incluyfo nel llibru d’Angel Medina, La «Misa de gaita».
Hibridaciones sacroasturianas, 2012.

«Misa de gaita» y tonadas asturianas. Joaquin Pix4n y José Angel Hevia. Tamboritera:
Marfa José Hevia. Coru d’Alumnes de la Escuela de Musica Tradicional de Cangas
del Narcea, dirixies por Isabel Lépez Parrondo; solista: Anabel Bello. cp distribuyiu
pol diariu La Nueva Espana’l Dia d’Asturies, 8-1x-2013.

«Misa de gaita» y tonadas asturianas. Joaquin Pixdn y José Angel Hevia. Tamboritera:
Marfa José Hevia. Coru d’Alumnes de la Escuela de Musica Tradicional de Cangas
del Narcea, dirixies por Isabel Lépez Parrondo; solista: Anabel Bello. Discu-llibru,
2 CD. Angel Medina: testos en castellanu, asturianu ya inglés. Madrid, Andante
Producciones, 2013, 72 p.

(GRABACIONES TV

Misa asturiana de gaita. Cantadores: Maruja y Consuelo (L.lamas, Ayer). Gaiteru del
Kyrie: Lloridn. En Camin de cantares, programa de la Televisién Puablica Asturiana
(TPA), emitiu’]l 15 de mayu de 2010. Serie creada y dirixida por Ramén Lluis Bande
y conducida por Xosé Antén Ferndndez, «Ambds».

Misa cantada con acompafiamiento de gaita en la memoria de San Josafat. Catedral
d’Uviéu. Presidida pol Sr. arzobispu, don Jesds Sanz Montes, 12-X1-2013. Joaquin
Pixdn (tenor), hermanos José Manuel y Javier Tejedor (gaita y tambor), Coru
d’Alumnes de la Escuela de Musica Tradicional de Cangas del Narcea, dirixiu por
Isabel Lépez Parrondo. Grabada y posteriormente emitida pola Tpa. Enllaz: hetps://
www.youtube.com/watch?v=tcQmyQtisVI

«Misa de gaita» en la Basilica de Covadonga, presidida pol Sr. Abad. don Juan José
Tundn Escalada. Taller «Lolo Cornellana», Mari Luz Cristébal (solista), Lloridn
G. Flérez y Xaime Menéndez (gaiteros), dirixios por Joaquin Valdeén, 20-vi-2013.
Grabada y posteriormente emitida pela Tpa. Enllaz: http://www.rtpa.es/video:Es-
peciales_1410250512.html.

